
Open forvaltning
Saka går til innstilling i formannskapet
Saka skal avgjerast endeleg i kommunestyret
Rådmannen gjer slikt framlegg til vedtak:

Lindås kommune bør sikre ei meir open forvaltning ved at

1. alle folkevalte blir ført opp på kommunens heimeside med e-postadresse og telefonnummer.

2. det skal vurderast om delegasjonsreglementet, personalhandboka eller andre styringsdokument har formuleringar som ikkje kan forsvarast i lys av tilsettes ytringsfridom.
3. politisk styringsstruktur reviderast slik at teieplikt knytt til handsaming bak lukka dører føl tilråding frå Kommunaldepartementet  (Vegleiing H-2112 B).
4. politisk styringsstruktur skal reviderast slik at det er reglementsfesta at det er kontrollutvalet som sjølv avgjer om møte i utvalet skal skje for opne eller lukka dører.

5. det skal leggast til rettes for sjølvbetent innsyn i kommunens korrespondanse straks naudsynte rutinar og kompetanse er sikra.

<<Skriv innstilling over denne teksten – ikkje slett denne meldinga – den kjem ikkje med på utskrifter – slett etter ferdig>>
Handsaming i Formannskapet - 03.11.2011
Rådmannen sitt framlegg vert samrøystes vedteke.
Innstilling i Formannskapet - 03.11.2011
Lindås kommune bør sikre ei meir open forvaltning ved at

6. alle folkevalte blir ført opp på kommunens heimeside med e-postadresse og telefonnummer.

7. det skal vurderast om delegasjonsreglementet, personalhandboka eller andre styringsdokument har formuleringar som ikkje kan forsvarast i lys av tilsettes ytringsfridom.
8. politisk styringsstruktur reviderast slik at teieplikt knytt til handsaming bak lukka dører føl tilråding frå Kommunaldepartementet  (Vegleiing H-2112 B).
9. politisk styringsstruktur skal reviderast slik at det er reglementsfesta at det er kontrollutvalet som sjølv avgjer om møte i utvalet skal skje for opne eller lukka dører.

10. det skal leggast til rettes for sjølvbetent innsyn i kommunens korrespondanse straks naudsynte rutinar og kompetanse er sikra.

--- slutt på saksprotokoll ---

Handsaming i Kommunestyret - 24.11.2011

Framlegg S.Hauge-Ap:

Nytt pkt.1

Alle folkevalde vert førd opp på heimesida til kommunen med e-post adresse.

Dei folkevalde får tildelt e-post adresse av Lindås kommune. Dersom dei folkevalde ynskjer å bruke privat e-post adresse er det tillate. Det er frivilleg om telefonnummer til dei folkevalde skal leggjast på heimesida.

Framlegget vart samrøystes vedteke.

Formannskapet sin innstilling pkt 2-5 vart samrøystes vedteke.

Framlegg B.Vatnøy-Frp:

Pkt.6 

Kommunstyret skal følgje denne saka nøye, og ynskjer ny sak om framdrift og tiltak hausten 2012.

Framlegget vart samrøystes vedteke.

Vedtak i Kommunestyret - 24.11.2011

1. Alle folkevalde vert førd opp på heimesida til kommunen med e-post adresse.

Dei folkevalde får tildelt e-post adresse av Lindås kommune. Dersom dei folkevalde ynskjer å bruke privat e-post adresse er det tillate. Det er frivilleg om telefonnummer til dei folkevalde skal leggjast på heimesida.
2. det skal vurderast om delegasjonsreglementet, personalhandboka eller andre styringsdokument har formuleringar som ikkje kan forsvarast i lys av tilsette sin ytringsfridom.
3. politisk styringsstruktur reviderast slik at teieplikt knytt til handsaming bak lukka dører føl tilråding frå Kommunaldepartementet  (Vegleiing H-2112 B).
4. politisk styringsstruktur skal reviderast slik at det er reglementsfesta at det er kontrollutvalet som sjølv avgjer om møte i utvalet skal skje for opne eller lukka dører.

5. det skal leggast til rettes for sjølvbetent innsyn i kommunens korrespondanse straks naudsynte rutinar og kompetanse er sikra.
6. Kommunestyret skal følgje denne saka nøye, og ynskjer ny sak om framdrift og tiltak hausten 2012

--- slutt på saksprotokoll ---

__________________

Saksutgreiing:

Saksdokument vedlagt: 

Ingen
Saksdokument ikkje vedlagt: 

Åpenhetsindeksen 2011: http://www.nj.no/filestore/penhetsindeksen2011.pdf 
Rangering (resultat): http://www.nj.no/filestore/penhet-Resultaterlandsoversikt.pdf 

Vurdering:

Ei open forvaltning er eit mål som stadig får auka merksemd. I ei undersøking gjort av Norsk presseforbund hausten 2011 – ”Åpenhetsindeksen 2011 - har dei sett opp kriteria for kva dei finn viktig med omsyn til open forvaltning. Undersøkinga har naturleg nok fått brei omtale i media, og Lindås kommune kommer ikkje godt ut
. I lys av dette bør dei ulike kriteria gåast gjennom:
---
Spørsmål 1: ”Er kommunens korrespondanse (inn- og utgående) gjort tilgjengelig i postjournal på Internett? (0 poeng for nei, 1 poeng for "kun bygge-saker" og "kun inn eller ut", 2 poeng for "generell korrespondanse".)”

Lindås kommune legg ut postjournalen på nett, og vi hadde full score her. 

---

Spørsmål 2: ”Har kommunens postjournal på nett en søkefunksjon som lar folk søke etter dokumenttittel/mottaker/avsender og over en tidsperiode, f eks siste seks måneder? (0 poeng for nei, 1 poeng for ja.)”

Her har vår teknologiske plattform ikkje vore tilstrekkeleg. I gjeldande ikt-strategi fastsett i 2010 er det lagt opp til betra teknologi, og denne kjem i november 2011. 

---
Spørsmål 3: ”Gir kommunens nettsider informasjon om innsynsretten etter offentleglova? (0 poeng for nei, 1 poeng for hver av disse: "loven er omtalt", "lenke til lova" og "lenke til Justisdepartemenets rettleiar".) ”
Dette vart umiddelbart retta opp, slik at vi tilfredsstillar dette kriteriet.
---

Spørsmål 4: ”Er politiske saksdokumenter gjort tilgjengelig i elektronisk form (klikkbar fil) på kommunens nettsider? (0 poeng for nei, 1 for ja.)” 
Dette har vore på plass i mange år.
---

Spørsmål 5: ”Har nettsidene kontaktinformasjon (e-postadresse og/eller telefon) til kommunens politikere (minimum hovedparten av kommunestyrets medlemmer)? (0 poeng for nei eller bare postadresse, 1 poeng for e-postadresse eller telefon, 2 poeng for både e-post og telefon.) ”

Etter initiativ frå ordførar/varaordførar (haust 2007) har policy vore å berre ha slik kontaktinformasjon for gruppeleiarar.  Kommunestyret kan vedta ein annan praksis, t.d. at alle folkevalte skal førast opp med e-postadresse og telefonnummer – sjå rådmannens framlegg til vedtak.
---

Spørsmål 6: Har kommunen reglementsbestemmelse(r) som fastslår ansattes ytringsfrihet, også til å ytre seg om kommunale spørsmål? (Det står gjerne i personalreglement, etiske retningslinjer, pressereglement eller lignende.) (0 for nei, 1 poeng for ja.) 
Hovudprinsippet i norsk rett er at alle har ytringsfridom – også tilsette i forvaltninga. Sivilombudsmannens seier: ”Som utgangspunkt gjelder ytringsfriheten også forhold som hører inn under arbeidsområdet og som berører forholdet til arbeidsgiveren. Offentlig ansatte har et vidt spillerom - både i form og innhold - for offentlig å gi uttrykk for sin mening, også om forhold på eget arbeidsområde og endog på egen arbeidsplass.” 
I Lindås kommunes delegasjonsreglement
 står det ”Einingsleiar kan offentleg gje faktainformasjon innanfor avdelinga sitt arbeidsområde. Slik informasjon skal vere i tråd med vedtak i overordna organ. I kontroversielle saker skal einingsleiar rådføre seg med rådmannen for å få avklart kven som skal uttale seg.”
Vi finn formuleringa igjen i personalhandboka
: ”Rådmannen kan på kommunen sine vegner gje opplysningar til media. Einingsleiarar kan gje faktainformasjon innanfor avdelinga sitt arbeidsområde ( Delegasjonsreglement pkt. 2.4) eller delegere til andre i avdelinga å gje slik informasjon. Ut over dette vert avklart med rådmannen kven som kan gje uttale til media.”
Avgrensa delegasjon av retten til å gje opplysningar til media er motivert ut frå ynskje om korrekt, heilskapleg og objektiv skildring av tilhøva. Ei avveging mot ytringsfridom er gjort, men bør vurderast å stå eksplisitt i dei relevante dokumenta. Eit viktig moment i denne samanheng er om uttaler er gitt på vegne av kommunen eller ei.
 
--- 

Spørsmål 7: Har kommunen reglementsbestemt at det gjelder taushetsplikt for saker som behandles bak lukkede dører i kommunestyret? (0 poeng for ja, 1 poeng for nei.) 
Gjeldande politisk styringsstruktur seier:  ”Når ei sak vert behandla for stengde dører har dei som sit i kommunestyret og kommunale tenestefolk teieplikt om drøftingane og om dei vedtaka som vert gjort. Dersom andre er til stades i møtet, bør ordføraren krevje teielovnad av dei.”  
I mars 2000 (Vegleiing H-2112 B) tilrådde Kommunaldepartementet alle kommunar å korrigere sine reglementer knytt til teieplikt om drøftingar og vedtak.  Det er berre reglar i lov eller med heimel i lov som er gyldig teieplikt, og da berre for opplysningar (ikkje heile dokument). I praksis tyder dette at lovbestemt teieplikt skal følgjast, og at unnatak frå offentleggjering berre skal skje etter reglane i offentleglova. 
--- 
Spørsmål 8: Har kommunen reglementsbestemt at møter i kontrollutvalget som hovedregel skal behandles for åpne dører? (0 poeng for nei, 1 poeng for ja.) 

Da gjeldande kommunelov vart innført i 1992, var det pålagt å ha møter i slike utval for lukka dører. I 2004 kom ei lovendring som opna for at kontrollutvalet sjølv kunne avgjerde at det skal være opne dører (kommuneloven § 77 nr 8). 
Presseforbundet ynskjer helst reglement med føring om at møter skal vere opne. Lindås kommune har i gjeldande politisk styringsstruktur ikkje tekst som regulerar kontrollutvalet m.o.t. opne eller lukka møter, da det implisitt er opp til utvalet sjølv å ta avgjerd om dette. 
--- 
Spørsmål nr 9: Gir kommunens postjournal på Internett adgang til å lese eller laste ned innhold i dokumenter som ikke unntas fra innsyn etter offentleglova (klikkbar fil)? (0 for nei, 1 for ja.) 

Her har vår teknologiske plattform ikkje vore tilstrekkeleg. I gjeldande ikt-strategi fastsett i 2010 er det lagt opp til betra teknologi, og høve til å legge ut klikkbare filer (inn- og utgåande korrespondanse og eventuelt interne skriv vurdert etter meiroffentlegprinsippet) kjem på plass i november 2011. Grad av tilrettelegging for sjølvbetening er eit policyspørsmål, og sjølv om offentleggjering er ynskjeleg er det viktig å ha tilstrekkelege rutinar og kompetanse i organisasjonen når slik sjølvbeteningsteknologi vert tatt i bruk
.
---

Spørsmål 10: Antall dager brukt på å besvare innsynskrav? (1 virkedag = 5 poeng. 2-3 virkedager = 4 poeng. 4 virkedager = 3 poeng. 5 virkedager = 2 poeng. 6-7 virkedager = 1 poeng. 8 virkedager og oppover = 0 poeng.) 

Offentleglova fastset at krav om innsyn i dokumenter skal avgjerast ”utan ugrunna opphald”. I forarbeid og vegleiar uttaler departementet at mange innsynskrav er så enkle at de bør avgjerast alt same dag som dei kjem inn, eller i alle fall innan ein til tre verkedagar. Berre ved særleg kompliserte innsynskrav bør det kunne nyttast lengre tid. I offentleglova § 32 er det fastsett at dersom et innsynskrav ikkje er svart på innan fem verkedagar, skal det etter lova reknast som avslag. Etter dette vil man også kunne levere klage på avslag.  
I denne undersøkinga var vår utlevering av dokumenta vesentleg seinare enn ynskjeleg, og rutinane for dette vil bli gjennomgått. Ved auka sjølvbetening vil dette riktig nok få redusert verknad, men rutinane vil framleis gjelde for eventuelle ikkje-publiserte dokument i den offentlege postjournalen.
--- 
Spørsmål 11: ”Vi kontakter alle kommunene og ber om å få oversendt tekstene til de tre senest utlyste stillingene og kontrollerer om kravet i offentleglova § 25 er oppfylt. Vi gir 1 poeng for hver annonse som gjør oppmerksom på at søkerliste kan bli offentliggjort.”
Lindås kommune har ikkje hatt praksis på å konsekvent gjere oppmerksam på at søkjarlista kan bli gjort offentleg. Dette er nå endra.
--- 
Spørsmål 12: Har kommunen bestemt i vedtekt for kommunalt foretak (KF) at styremøtene som hovedregel skal gå for åpne dører? (0 poeng for nei, 1 poeng for ja.) 
Kommunelova § 29 nr 4 slår fast at lovens reglar om opne dører, ikkje gjeld for styremøte i kommunale eller fylkeskommunale føretak (KF eller FKF). Lovens § 68 nr 5 seier at kommunestyre eller fylkesting kan fastsette reglar om opne dørar som hovudregel for føretaket, i vedtektene. 

Spørsmålet om lovfesta plikt til å halde møte i styra for KF og FKF for opne dørar har vore på høyring frå Kommunaldepartementet. I høyringsbrevet har departementet gått inn for ei lovendring som vil innføre hovudregelen i § 31 om opne møte også for føretaka. 

� Vi fekk tre poeng av 18 oppnåelege. Toppscore var 17 poeng, med 8,8 som landssnitt. 


� Pkt 2.4 Informasjonsmynde


� Pkt 17. Informasjon til media


� Det presiserast at vi her ikkje snakkar om lovbestemt teieplikt eller varsling.


� Da stortingspolitikarane handsama offentleglova, oppfordra dei til å ta i bruk dei moglegheitene den teknologiske utviklinga gjev, jf. Innst. O. nr. 41 (2005-2006) 2.11.2: ”Komiteens flertall, medlemmene fra Arbeiderpartiet og Sosialistisk Venstreparti, er tilfreds med at det foreslås en forskriftshjemmel som gir adgang til å fastsette at organer som fører elektronisk journal skal gjøre denne tilgjengelig for allmennheten på Internett. Flertallet viser til at utlegging av journaler på Internett vil lette tilgjengeligheten til journalene og dermed styrke offentlighetsprinsippet. Flertallet mener at de muligheter den teknologiske utviklingen her gir til større åpenhet bør utnyttes.” 





Datatilsynet meiner at personopplysningslova pålegg kommunane å sikre at søkemotorane ikkje kan indeksere journalar og dokumenter, og har fatta vedtak om dette overfor Ålesund kommune. Justisdepartementet har så langt ikkje uttalt innvendingar mot dette, men seier i brev 6. november 2009 at departementet vil sjå nærare på dette spørsmålet. 

